
Servizo de Enerxías Renovables e Infraestruturas
Departamento Territorial de Ourense
Consellería de Medio Ambiente e Cambio Climático

ASUNTO:
Alegacións ó ACORDO do 16 de xullo de 2026, do Departamento Territorial de Ourense, polo que se somete a 
información pública a solicitude de declaración de utilidade pública, en concreto, coa necesidade de urxente ocupación, 
do parque eólico Rodicio II, nos concellos de Maceda e Montederramo (Ourense), promovido por Engie Proyecto Rodicio 
II, S.L.U. (expediente IN408A 2020/042), publicado no DOG do 27 de agosto de 2026.

Dona/Don _______________________________________________, con DNI/NIF núm. __________________, con 
domicilio para efectos de notificacións en ______________________________________________________, concello 
de ________________________, provincia de ______________________, teléfono __________________.

EXPÓN:
Á vista da solicitude de declaración de utilidade pública e urxente ocupación do parque eólico Rodicio II, por medio deste 
escrito formula as seguintes ALEGACIÓNS:

1. Suspensión xudicial e necesidade da ocupación non acreditada. As autorizacións administrativas do proxecto 
están afectadas pola suspensión cautelar acordada polo TSXG no PO 7264/2023, mantida tras a reposición, e a 
casación preparada pola promotora foi inadmitida polo Tribunal Supremo. Na ponderación cautelar do propio Rodicio II 
rexeitouse que a mera declaración de utilidade pública permita presumir unha necesidade perentoria de obter 
electricidade dese concreto parque. Non resulta proporcionado activar agora a urxente ocupación mentres a execución 
continúa suspendida.

2. Configuración modificada e falta de trazabilidade da ocupación de 2026. O proxecto inicialmente sometido a 
información pública tiña tres aeroxeradores e 13,5 MW; a DIA formulouse o 11/01/2023 e, posteriormente, o proxecto 
refundido do 15/02/2023 eliminou AE03 e deixou AE01 e AE02 en 5,2 MW cada un. A DUP de 2026 emprega unha nova 
RBDA e novos planos. Debe acreditarse, parcela por parcela, que cada ocupación pretendida corresponde exactamente 
á configuración definitiva.

3. Arquivo do PE Rodicio: accesos, SET e evacuación. O proxecto inicial de Rodicio II prevía o acceso desde os viais 
internos do futuro PE Rodicio e unha relación funcional coa súa SET, evacuación e elementos de obra compartidos. O 
PE Rodicio foi arquivado en 2024. Antes da DUP debe acreditarse a solución actualmente executable de accesos, 
transportes especiais, SET, cableado, evacuación, titularidades e autorizacións.

4. Auga, captacións e abastecementos. A DIA e a CHMS recoñecen o cruzamento/paralelismo da gabia co Regueiro 
de Forche, a proximidade a cabeceiras, a divisoria de subcuncas e a necesidade de protexer fontes, mananciais, 
captacións e niveis freáticos. Nos montes de Maceda existen cursos de auga, mananciais, traídas e captacións 
tradicionais de abastecemento. Non queda suficientemente descartada a interacción das cimentacións, gabias, viais e 
drenaxes co sistema hídrico real.

5. Fauna, hábitats e zonas húmidas. A avaliación ambiental constatou especies sensibles, entre elas Milvus milvus, 
Circus pygargus, Circus cyaneus, Aquila chrysaetos, quirópteros e lobo. Patrimonio Natural considerou inicialmente 
severa a perda de espazo de caza dos Circus e AE03 incompatible; a configuración favorable requiriu eliminar AE03 e 
impor medidas específicas. Na zona constan tamén hábitats de interese comunitario, incluídos 4020* e 91E0*. Antes da 
ocupación debe acreditarse o cumprimento efectivo e actual das condicións ambientais.

6. Solo e movementos de terras. O proxecto inicial de tres aeroxeradores prevía 3.870,20 m de viais, 4.411,40 m de 
gabias, retirada media de 30 cm de terra vexetal, 5.178,96 m³ de escavación en cimentacións, 27.917,51 m³ de 
desmonte, 30.692,54 m³ de terrapléns/recheos e compactación de ata o 98 % Proctor Modificado. Estas cifras non 
corresponden á configuración definitiva de dous aeroxeradores, polo que debe existir un balance actualizado de 
movementos de terras, compactación, drenaxes e restauración para AE01+AE02.

7. Incendios forestais e cambio do medio receptor. Tras os incendios forestais de 2025 producíronse nos montes de 
Maceda procesos reais de erosión, fortes escorrentías e arrastres de cinzas, terra e sedimentos cara ós regatos e ríos, 
afectando, entre outros, ó río Tioira e a cursos de auga e captacións de abastecemento. Esta realidade é posterior á DIA 
e evidencia a vulnerabilidade actual do sistema solo-auga. Debe comprobarse se a liña de base ambiental segue sendo 
representativa antes da urxente ocupación.

8. Patrimonio cultural, camiños e transportes especiais. Patrimonio Cultural condicionou a execución á análise dos 
accesos de transporte especial, incluíndo podas, talas, rectificacións de curvas, firme, cunetas e bens culturais do 
itinerario. Tras o arquivo do PE Rodicio debe acreditarse a ruta definitiva e a natureza xurídica dos camiños e pistas 
afectados. Non se afirma unha afección directa á Vía Nova que non estea territorialmente demostrada.

9. Titularidades e efectos acumulativos. A RBDA inclúe titularidades colectivas ou indeterminadas que deben ser 
depuradas antes de producir efectos expropiatorios. O arquivo do PE Rodicio e os cambios territoriais producidos desde 
a avaliación ambiental obrigan tamén a unha valoración actual dos efectos acumulativos e sinérxicos.

SOLICITA:
1.- Que se DENEGUE a declaración de utilidade pública, en concreto, do parque eólico Rodicio II (IN408A 2020/042) e, 
en consecuencia, que non se declare a necesidade nin a urxente ocupación dos bens e dereitos afectados.



2.- Subsidiariamente, que non se resolva favorablemente a DUP mentres non se acredite a correspondencia da RBDA 
coa configuración definitiva e a solución actual de accesos, SET e evacuación.
3.- Que se avalíen de maneira actualizada e integrada as afeccións sobre auga e abastecementos, solo e erosión 
postincendio, fauna, hábitats, zonas húmidas e patrimonio, e se depuren as titularidades e a natureza xurídica dos 
camiños afectados.
__________________________, a ______ de __________________ de 20___
Asdo.: _______________________________________________



